КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Кризисъяс дырйи Коми Республикаса войтырöс доръян  да виччысьтöмторъясысь видзан комитетлöн веськöдлан шöринлы выль ним сетöм да такöд йитöдын Коми Республикаса Правительстволöн öткымын актö вежсьöмъяс пыртöм йылысь
Коми Республикаса Правительство шуис:
1. Кризисъяс дырйи веськöдлан шöринлысь нимсö, мый вöлі лöсьöдöма Коми Республикаса войтырöс доръян  да виччысьтöмторъясысь видзан комитет тэчасын, вежны Коми Республикаса войтырöс доръян да виччысьтöмторъясысь видзан комитетлöн юöртан шöрин ним вылö.
2. Пыртны "Коми Республикаса войтырöс доръян да виччысьтöмторъясысь видзан комитет йылысь" Коми Республикаса Правительстволöн 2002 во май 21 лунся 60 №-а шуöмö татшöм вежсьöм:

Коми Республикаса войтырöс доръян да виччысьтöмторъясысь видзан комитет йылысь положениелöн, мый вынсьöдöма шуöмöн (содтöд),  8 пунктса 14, 19 подпунктъясын "Кризисъяс дырйи Коми Республикаса веськöдлан шöрин" кывъяс вежны "Коми Республикаса войтырöс доръян да виччысьтöмторъясысь видзан комитетлöн юöртан шöрин" кывъясöн.

3. Пыртны "Виччысьтöм лоöмторъясысь öлöдан да бырöдан öтувъя государственнöй системалöн Коми республиканскöй системаув йылысь" Коми Республикаса Правительстволöн 2004 во июль 27 лунся 121 №-а шуöмö татшöм вежсьöм:
Виччысьтöм лоöмторъясысь öлöдан да бырöдан öтувъя государственнöй системалöн Коми республиканскöй системаув йылысь положениелöн, мый вынсьöдöма шуöмöн (содтöд), 11 пунктса "б" подпунктын "Кризисъяс дырйи веськöдлан шöрин" кывъяс вежны "юöртан шöрин" кывъясöн.
4. Пыртны "Виччысьтöм лоöмторъясысь öлöдан да бырöдан öтувъя государственнöй системаса Коми республиканскöй подсистемалысь пыр дасьлунöн кутан вынъяс йылысь" Коми Республикаса Правительстволöн 2004 во октябр 27 лунся 185 №-а шуöмö татшöм вежсьöм:

 Виччысьтöм лоöмторъясысь öлöдан да бырöдан öтувъя государственнöй системаса Коми республиканскöй подсистемалысь пыр дасьлунöн кутан вынъяс лыддьöгын, мый вынсьöдöма  шуöмöн (содтöд), "Кризисъяс дырйи веськöдлан шöрин" кывъяс вежны "юöртан шöрин" кывъясöн.

5. Пыртны "Вöр-ва да техногеннöй сяма виччысьтöм лоöмторъясысь Коми Республикаса йöзöс да мутасъяс доръян юкöнын юöр чукöртан да юöрöн вежласян пöрадок йылысь" Коми Республикаса Правительстволöн 2002 во ноябр 10 лунся 183 №-а шуöмö татшöм вежсьöмъяс:

Вöр-ва да техногеннöй сяма виччысьтöм лоöмторъясысь Коми Республикаса йöзöс да мутасъяс доръян юкöнын юöр чукöртан да юöрöн вежласян пöрадокын, мый вынсьöдöма шуöмöн (содтöд):
1) 3 пунктлöн 1 подпунктын "Кризисъяс дырйи Коми Республикаса ВДВВ комитетлöн  веськöдлан шöрин (водзö – Коми Республикаса ВДВВ  комитетлöн КДВШ)" кывъяс вежны "Коми Республикаса ВДВВ комитетлöн юöртан шöрин" кывъясöн;
2) 3 пунктлöн 3,4 подпунктъясын, 5, 7 пунктъясын "КДВШ" кыв вежны "Юöртан шöрин" кывъясöн.

